
»d. 630. Nefndarálit

um frumv. til laga um breyting á lögum um fasteignamat, nr. 22, 3. nóv. 1915.

Frá landbúnaðarnefnd.

Frumvarp þetta, sem komið er frá háttv. efri deild, hefir nefndin athugað, 
og getur ekki fallist á það óbreytt.

Þar sem farið er fram á að fella niður 9. gr. fasteiguamatslaganna frá 
1915, þá litur nefndin svo á, að slíkt geti naumast komið til mála, þegar þess er 
gætt, að svo er ákveðið, að þegar mati er lokið, þá láti landsstjórnin semja fast- 
eignabók, er gildi frá 1. apr. 1920, og verður þá það mat lagt til grundvallar við 
útreikning ábúðar- og húsaskatts, en jafnframt feld úr gildi tilskipun 1. apr. 1861, 
um löggilding nýrrar jarðabókar fyrir ísland.

Er af þessu auðsætt, að ákvæðin í 9. gr. fasteignamatslaganna um ábúð- 
ar- og húsaskattinn mega ekki falla burt. — Nefndin tekur því greinina upp, 
með þeim breytingum, sem landbúnaðarnefndin varð ásátt um á siðasta þingi, og 
felast i þeim breytingum nánari ákvæði um það, hvað er undan skilið ábúðarskatti.

Þá hefir meiri hluti nefndarinnar ekki getað fallist á, að fasteignamats- 
menn fái i fæðispeninga og ferðakostnað 7 kr. á dag. Lítur hann svo á, að 6 kr. 
frá 1. jan. þ. á. sje allviðunanleg borgun, þegar þess er gætt, að nefndarmenn vinna 
að matsgerðinni allmikið að vetrinum, þó að þeir að sjálfsögðu verji oft dýrari tima 
til ferðalaga um sýsluna. Er þessi þóknun i samræmi við þóknun þá, sem likur 
eru fyrir að þingið ákveði nú til sýslunefndarmanna alment.

Alþingi, 24. ágúst 1917.

